ՀԱՇՎԵՏՎՈՒԹՅՈՒՆ

2018 թվականի ընթացքում ՀՀ մշակույթի  նախարարության կատարած հիմնական աշխատանքների արդյունքների վերաբերյալ

ՀՀ կառավարության որդեգրած քաղաքականությանը համահունչ՝ ՀՀ մշակույթի նախարարության ծրագրերն ուղղվել են մշակութային գործընթացների կառավարման արդյունավետության բարձրացմանը, հանրության շրջանում մշակույթի ճանաչելիության ու հասանելիության մեծացմանը, մշակութային երկխոսության ընդլայնմանը:

I. Մշակութային ժառանգության պահպանություն

· Թանգարանների ոլորտ 
· Մշակվել և շահագրգիռ կազմակերպություններին կարծիքի է ուղարկվել «ՀՀ թանգարանների և թանգարանային ֆոնդի մասին» ՀՀ օրենքի նոր նախագիծը: 

· Հիմնանորոգումից հետո նոր մշտական ցուցադրությամբ վերաբացվել է Սերո Խանզադյանի տուն-թանգարանը, ՀՀ մշակույթի նախարարության նախաձեռնությամբ և առաջարկությամբ ՀՀ կառավարության որոշմամբ Գյումրու Ջիվանու փողոց, 74 հասցեում գտնվող նախկին հիվանդանոցի շենքն անհատույց, անժամկետ օգտագործման իրավունքով հատկացվել է Շիրակի երկրագիտական թանգարանին, որի վերակառուցման նպատակով ՀՀ մշակույթի նախարարությունը կազմակերպել է դրամահավաքՙ արդյունքում հավաքվել է 10.532.5 հազ. դրամ:

· ՀՀ մշակույթի և ՀՀ կրթության և գիտության նախարարությունների համատեղ նախաձեռնությամբ մեկնարկել են դպրոցականների համար իրականացվող «Աբոնեմենտային համակարգի» և «Քո արվեստը դպրոցում» ծրագրերը: 
· Միջազգային համագործակցության շրջանակներում ցուցահանդեսներ են կազմակերպվել Նյու Յորքի Մետրոպոլիտեն արվեստի թանգարանում, Բելառուսի ազգային թանգարանում, Ստամբուլի «Պեռա» թանգարանում, Բրիտանական թանգարանում, Հայաստանի ազգային պակերասրահում: 

· Կազմակերպվել է շուրջ 208 ժամանակավոր ցուցահանդես, որտեղ ցուցադրվել է 5984 ցուցանմուշ, իսկ մշտական և ժամանա​կավոր ցուցադրություններում միասին՝ 57.412 ցուցանմուշ: 

· Ընդհանուր առմամբ  թանգարաններ է այցելել 1.071.199 այցելու, ինչը նախորդ տարվա  ցուցանիշից ավելի է 88257-ով:

· Մշակութային արժեքների արտահանում և ներմուծում
· ՀՀ տարածքից արտահանվող, ժամանակավոր արտահանվող պետական, ինչ​պես նաև ոչ պետական սեփա​կա​նու​թյուն համարվող մշակութային արժեքների և մշակութային նշանակության առար​կաների արտահանման նպատակով տարվա ընթացքում ընդունվել է 1054 հայտ, որոնց քննարկման արդյունքում թույ​լատրվել է քաղաքացիների սեփականություն հա​մարվող 266 մշա​կու​թային ար​ժեքի և 4096 մշակութային նշանակության առար​կայի արտահանում, 24 մշակութային արժեքի և 165 մշակութային նշա​նա​կու​​թյան առար​կայի ժամանակավոր արտահանում: Թույլատրվել է նաև պետա​կան սեփականություն համարվող 247 մշակութային արժեքի ժամանակավոր արտա​հա​նում: Տրվել է արտահանման և ժամանա​կա​վոր արտահանման իրավունքի 149 վկայագիր, որից 113-ի համար գանձվել է 565000 դրամ պետական տուրք: Տուրքային արտոնու​թյամբ պետական պահոց​ներին տրամադրվել է ժամա​նա​կավոր արտահանման իրավունքի 36 վկայագիր, որոնցով թույլատրվել է պե​տա​կան պահոցների 247 մշակութային արժեքի ժամանակավոր արտահանում:  

· Պե​տա​կան պահոցներից ժամանակավոր երրորդ երկրներ արտահան​ված 247 մշակութային արժեքից վերադարձվել և նույնականացվել է 54 արժեք, որի արդյունքում 24 ակտով արձա​նագրվել է դրանց իսկությունն ու անվնաս վերադարձը: 2017 թ. ԵԱՏՄ անդամ երկրներ արտահանված 17 մշակութային արժեքներ վերադարձվել և նույնականացվել են, որի արդյունքում կազմվել է 2 ակտ: Պետական պահոցների 195 մշակութային արժեք դեռևս արտերկ​րում է /որոնցից 2 մշակութային արժեք արտահանվել է 2008թ. և 2011 թ./: Ընդհանուր առմամբ 2018 թ. կազմվել է նույնականացման 27 ակտ:
· Հայոց մշակութային ժառանգության պատկերն ամբողջացնելու նպատակով շարու​նակ​վել է այլ պետությունների տարածքում գտնվող ազգային մշակութային արժեքների հայտ​նա​բերման և հաշ​վառման գործընթացը: ԱՄՆ-ի, Եվրոպայի, Ռու​սաստանի ինտերնետային կայքերի, ձեռա​գրացուցակների վերաբերյալ մատե​նա​​գիտական տվյալների և համապատասխան գրա​կա​նության ուսումնա​սիրման արդ​յունքում հայտնաբերվել և  հաշվառվել-գրանցվել է 60 արժեք:
· Գրադարանների ոլորտ
· Հավատարմագրվել և հանրային գրադարանի կարգավիճակ է ստացել 4 գրադարան (ՀՀ Լոռու մարզի «Վանաձոր համայնքի գրադարանների կենտրոնացված համակարգ», ՀՀ Գեղարքունիքի մարզի «Վարդենիսի քաղաքային մանկական գրադարան», «Մարտունու կենտրոնական գրադարան», ՀՀ Շիրակի մարզի «Ախուրյանի համայնքային գրադարան»), ինչպես նաև սահմանված կարգով 5 տարով երկարացվել է 2013 թվականին հավատարմագրված թվով 11 պետական և 10 համայնքային գրադարանների հավատարմագրման ժամկետը: 
· 2018 թվականին ընթերցողների քանակը կազմել է 114420, ինչը 2017 թ. համեմատ ավելի է 4154-ով: 

· Գրադարանային հավաքածուների քանակը կազմել է 9559094 միավոր:

· Գրադարանային հավաքածուները համալրվել են 107573 միավորով, ինչը 2017 թվականի համեմատ ավելի է 48455-ով :

· Գրադարանային հավաքածուներից սպասարկվել է 3252347 միավոր: 

· Գրահրատարակչության ոլորտ
· «Աջակցություն գրականության հրատարակմանը» ծրագրով աջակցվել է 34 գրքի հրատարակմանը, «Գրականության հրատարակում» ծրագրով պատվիրվել է 31 գրքի հրատարակում, «Ոչ պետական մամուլի հրատարակում» ծրագրով աջակցվել է 51 լրատվամիջոցի գործունեությանը, «Պետական մամուլի հրատարակում» ծրագրով՝ «Հայաստանի Հանրապետություն» և «Ռեսպուբլիկա Արմենիա» թերթերի գործունեությանը, «Տեղեկատվության ձեռքբերում և պահպանում» ծրագրով՝ «Արմենպրես» պետական լրատվական գործակալության և «Միր» միջպետական հեռուստաընկերության գործունեությանը: 

· ՀՀ մշակույթի նախարարությունը առանձին տաղավարով մասնակցել է Լայպցիգի, Բոլոնյայի, Աստանայի, Թեհրանի, Մոսկվայի, Ֆրանկֆուրտի գրքի միջազգային ցուցահանդեսներին՝ ներկայացնելով վերջին տարիների հրատարակչական արտադրանքը:

· Ոչ նյութական մշակութային ժառանգության ոլորտ
· 2018 թ. փետրվարի 15-ի «Հայաստանի Հանրապետության կառավարության 2010 թվականի մարտի 11-ի n 310-Ա որոշման մեջ լրացումներ կատարելու մասին» ՀՀ կառավարության N 144- Ա որոշմամբ ՀՀ ոչ նութական մշակութային ժառանգության ցանկերը համալրվել են ևս 8 տարրերով:
· Ոլորտում իրականացվել են 22 միջոցառում, այդ թվում՝ արդեն ավանդական դարձած «Սասնա ծռեր կամ Սասունցի Դավիթ» էպոսին նվիրված միջոցառումները, «Հայաստանը խաղաղության խաչմերուկում» 7-րդ միջազգային ֆոլկլորային փառատոնը, «Արար. ազգային մշակույթի պահպանումը, տարածումը, զարգացումն ու հանրահռչակումը Հայաստանի Հանրապետության մարզերում», «Հայաստանի Հանրապետության Արմավիրի մարզում խաչքարագործության ուսուցման» և «Զարդատառերով փայտե իրերի պատրաստման արհեստանոց՝ հաշմանդամություն ունեցող անձանց համար» ծրագրերը և այլն:
· Ոլորտի նվաճումներից է նաև ՅՈՒՆԵՍԿՕ-ի հետ համագործակցության շրջանակում «Հայկական տառարվեստը և դրա մշակութային դրսևորումները» հայտի պատրաստումը և սահմանված կարգով ՅՈՒՆԵՍԿՕ-ի կենտրոնակայան ներկայացումը:
· Պատմամշակութային հուշարձաններ
· ՀՀ կառավարության 2018 թվականի հունիսի 8-ի N 642-Ն որոշմամբ ստեղծվել են «Բջնի» և «Սմբատաբերդ» պատմամշակութային արգելոցները:

· Շարունակվել են արտերկրում հայկական պատմամշակութային ժառանգության վավերագրման աշխատանքները:

· Հնագիտության զարգացմանը նպաստող միջոցառումների 2017-2025 թթ. ծրագրի շրջանակներում ապահովվել են պատմական և զբոսաշրջային կարևոր նշանակություն ունեցող թվով շուրջ 10 հուշարձանների  հնագիտական պեղումները և ուսումնասիրությունը:

· Մշակվել են թվով 81 հուշարձանների և հատուկ պահպանվող պատմամշակութային տարածքների պահպանական գոտիների նախագծեր, որիցից 19-ը արդեն հաստատվել են։

· Օգտագործման է հանձնվել թվով 5 հուշարձան:
· Տրվել են թվով 46 հետախուզման և պեղման աշխատանքների իրականացման թույլտվություն։

· Բնակավայրերի գլխավոր հատակագծերի օգտագործման և փոփոխման մասին տրամադրվել է 104 եզրակացություն։

· Նորահայտ հուշարձանի կարգավիճակ է տրվել 20 նոր հայտնաբերված օբյեկտի։

· ՈՒսումնասիրվել է 83 հուշարձանի նորոգման, ամրակայման և վերականգնման (փոփոխման և բարեկարգման) նախագիծ, որոնց վերաբերյալ տրվել են համապատասխան եզրակացություններ։

· Իրականացվել է հուշարձանները և դրանց գոտիները վնասող 31 աշխատանքների դադարեցման գործընթաց, որոնց վերաբերյալ հաղորդվել է իրավապահ մարմիններին։

· Կայացել է միջգերատեսչական հանձնաժողովի 6, նախարարության փորձագիտական հանձնաժողովի 3, գիտամեթոդական խորհրդի 10 նիստեր։

II. Ժամանակակից արվեստի զարգացում և  ստեղծագործական գործունեության ապահովում, մշակութային կրթության իրականացում
2018 թվականին ժամանակակից արվեստի և մշակութային կրթության ոլորտներում քաղաքականությունը հիմնականում ուղղված էր ոլորտների համաչափ զարգացմանը, նոր ծրագրերի կայացմանը, ինչպես նաև նախկինում իրականացված ծրագրերի շարունակականության ապահովմանը:

Մասնավորապես իրականացվել են՝
· 25 փառատոն, որից 22 միջազգային (6 երաժշտական, 4 թատերական, 7 կինո, 1 պարային, 1 կերպարվեստի, 3 մանկապատանեկան), 3 հանրապետական (2 երաժշտական, 1 թատերական),
· 5 մրցույթ-փառատոն, որից 2 միջազգային (2 երաժշտական, որից 1 մանկապատանեկան),  3 հանրապետական (1 երաժշտական, 2 մանկապատանեկան),
· 7 ցուցահանդես, 1 ծրագիր, 1 վարպետության դասընթաց (կերպարվեստի),
· 2 մրցանակաբաշխություն՝ 1 երաժշտական («Ծիծեռնակ») և 1 թատերական («Արտավազդ»),
· 4 մանկապատանեկան  նպատակային ծրագիր,
· 53 ստեղծագործական պատվեր (երաժշտարվեստ` 28, թատերարվեստ` 20, պարարվեստ` 5), 
· 38 միջազգային նախագծերի են մասսնակցել ստեղծագործական խմբեր  և անհատ ստեղծագործողներ (16 երաժիշտական, 3 թատերական, 6 կինոյի, 5 պարային, 8 կերպարվեստի),
· Կինոարտադրության ծրագրով՝ իրականացվել են խաղարկային 21 (16) կինոնախագիծ, այդ թվում՝ լիամետրաժ՝ 13 (11) և կարճամետրաժ՝ 4 (4)  ֆիլմերի, սցենարական հայտի զարգացում 4 (2) աշխատանք,  մուլտիպլիկացիոն 5 (4) կինոնախագիծ, վավերագրական 10 կինոնախագիծ,  այդ թվում՝ կինոտարեգրություն, պատրաստվել է 3 (5) հեռուստահաղորդաշար,

· ձեռք է բերվել 24 կոմպոզիտորի ստեղծագործություն և 1 դրամատուրգիական ստեղծահործություն,
· թողարկվել է 2 ձայնասկավառակ,
· թվայնացվել են 8 ֆիլմ (6 վավերագրական և 2 խաղարկային),
· հրատակվել է 15 անուն հայ հեղինակների ուսումնամեթոդական գրականություն, 
·  ձեռք է բերվել 17 անուն 93 երաժշտական գործիք երաժշտական, արվեստի և գեղարվեստի դպրոցների համար,
· «ՀՀ-ում և ԱՀ-ում տաղանդավոր պատանի երաժիշտ-կատարողների զարգացման և կատարելագործման նպատակային ծրագրում» ընդգրկված 15 շնորհալի պատանի երաժիշտ-կատարող ներգրավվել են մի շարք հանրապետական և միջազգային նպատակային ծրագրերում և միջոցառումներում: 

· հաշմանդամություն ունեցող, ծնողազուրկ և սոցիալապես անապահով ընտանիքների 614 երեխաներ ընդգրկվել են գեղագիտական դաստիարակության համակարգում, համալրվել է մշակույթի ոլորտում հաշմանդամություն ունեցող շնորհալի երեխաների շտեմարանը, աջակցվել է նրանց մասնակցությունը մի շարք հանրապետական և միջազգային նախագծերում,
· առավել նշանակալի էին «Դաս-Ա», «Քա արվեստը դպրոցում» մանկապատանեկան ծրագրերը, «Համահայկական նվագումբ» և «Համահայկական երգչախումբ» երաժշտական նախագծերը, Ժ. Մասնեի «Մանոն» օպերային և Կ. Խաչատչյանի «Չիպոլինո» բալետային, Ա. Աղասյանի «Հարսանիք թիկունքում» թատերական ներկայացումները, «Եկավ մի նոր Երևան» պաստառների և «Հեղափոխական սենսորիում» լուսանկարչական ցուցահանդեսները:
· մշակման ընթացքում է ՀՀ կառավարությանը կինեմատոգրաֆիայի մասին օրենքի նախագիծը,

· իրականացվել է հոբելյանական  31 միջոցառում, այդ թվում՝ կոլեկտիվի հիմնադրման՝ 5, արվեստի և մշակույթի, ինչպես նաև պետական, ռազմական ականավոր գործիչների գործունեության, ծննդյան և հիշատակի տարեթվերին նվիրված միջոցառումներ՝ 32 տարաբնույթ միջոցառումներ (մեծարման երեկո՝ 27, փառատոն՝ 1, ցուցահանդես՝ 3, վավերագրական ֆիլմ՝ 1),
· իրականացվել է Պետական, հայրենասիրական և այլ տոներին նվիրված 7 միջոցառում,

· «Մշակութային մարզ» ծրագրով իրականացվել է 39 ծրագիր՝ 3 փառատոն, 2 կինոցուցադրություն, թատերահամերգային հյուրախաղեր:
III. Միջազգային համագործակցության զարգացում

· Հայաստանի Հանրապետության կառավարության և Ճապոնիայի միջազգային համագործակցության գործակալության (JICA) միջև ստորագրվել է «Պատմամշակութային ժառանգության գիտահետազոտական կենտրոնի` հնագիտական գտածոների վերականգնման և պահպանման համար սարքավորումների բարելավման ծրագրի համար» դրամաշնորհի համաձայնագիրը:
· ՀՀ ազգային ժողովի կողմից վավերացվել է Եվրոպական Միության «Ստեղծագործ Եվրոպա» ծրագրին Հայաստանի Հանրապետության մասնակցության վերաբերյալ Փոխըմբռնման հուշագիրը: 

· Հայաստանի ազգային գրադարանում ստորագրվել է ՀՀ-ում ՉԺՀ դեսպանության կողմից շարժական գրադարանային կենտրոն (Բիբլիոբուս) ձեռք բերելու համար դրամաշնորհ տրամադրելու համաձայնագիրը:

· Տրավա ընթացքում ՀՀ մշակույթի նարարությունը ստորագրել է միջգետարտեսչական պայմանագրեր Ռուսաստանի Դաշնության, Բուլղարիայի Հանրապետության, Չինաստանի Ժողովրդավարական Հանրապետության, Եգիպտոսի Հանրապետության, Բելառուսի Հանրապետության, Արցախի Հանրապետության հետ: 
· Պատրաստվել են և շրջանառության մեջ դրվել 22 նոր և շարունակաբար երկարացվող մշակութային համագործակցության պայմանագրեր: 
· Հայկական մշակույթը ներկայացվել է այնպիսի հեղինակավոր հարթակներում, ինչպիսիք են՝ Նյու Յորքի Մետրոպոլիտեն թանգարանը, Պրահայի Ստարոհովի վանական համալիրը, Բրիտանական թանգարանը:
· Վաշինգտոնում (ԱՄՆ) անցկացվել է «Ֆոլքլայֆ» փառատոնը՝ «Հայաստան. ստեղծելով տուն» խորագրով:
· «Գորիսը՝ 2018 թ. ԱՊՀ մշակութային մայրաքաղաք» ծրագրի շրջանակներում ՀՀ մշակույթի նախարարության կողմից իրականացվել է 30 միջոցառում:
· Հայաստանում Ֆրանկոֆոնիայի միջազգային կազմակերպության 17-րդ գագաթնաժողովի շրջանակներում կայացել է 8 միջոցառում: 
· Մշակույթի օրերի ձևաչափով տարվա ընթացքում տեղի է ունեցել 25 միջոցառում: 
· Հայաստանը մասնակցել է 54 միջազգային հեղինակավոր կոնֆերանսների, հանդիպումների, փառատոների, մրցույթների, իսկ ՀՀ-ումՙ անցկացվել է 70 միջազգային միջոցառում: 
· Հայաստանում անցկացվել են «Գեղարդի ճարտարապետական համալիրի ժայռափոր կառույցների ամրակայման և ջրահեռացման մեթոդաբանությունը», «Համաշխարհային ժառանգության կոնվենցիայի հանրային իրազեկման քարոզարշավ» և «Կրոնական նշանակության համաշխարհային ժառանգության հուշարձանների պահպանությանը և կառավարմանը նվիրված» միջազգային խորհրդաժողովները:
· Երևանում առաջին անգամ անցկացվել է Եվրմիաժի կառավարման խորհրդի 150-րդ նիստը:
· Հայաստանի ազգային պատկերասրահում բացվել է «Բերնինիի դպրոցը և Հռոմեական բարոկկոն. գլուխգործոցներ Արիչչայի Պալացցո Կիջիից» խորագրով ցուցահանդեսը:
IV. Հայաստանի տարածքում բնակվող ազգային փոքրամասնությունների պատմական,

հոգևոր, մշակութային արժեքների և էթնիկական ինքնության պաշտպանություն
· Շարունակվել է աջակցությունը ՀՀ տա​րած​քում բնակ​վող ազ​գա​յին փոք​րա​մաս​նութ​յուն​նե​րի ներկայացուցիչների` մշակույթի տարբեր ոլորտներում ընդգրկման և մասնակցության նպատակով կազմակերպված 3 նախագծերին և ազգային փոքրամասնությունների լեզվով լույս տեսնող մամուլին՝ 10 անուն թերթ և 1 ամսագիր:
